
BOVDEHUS RABAS OVDAKVALIFISEREMII: 
Dáidda Cicignon- ja Elsa Laula Renberga báikái 
 
 
Troandima gielda ohcá sámi dáiddáriid ovdakvalifiseremii dáiddaprošektii Cicignon- ja Elsa 
Laula Renberga báikái Troandimis. 
 

 
Perspektiiva, gaskaboddosaš ovdaprošeakta. Govvideapmi: LINK Arkitektur 
 
CICIGNON- JA ELSA LAULA RENBERGA BÁIKKI BIRRA  
Troandima gielda pláne ođasmahttit Cicignona báikki ja Elsa Laula Renberga báikki mat leat 
bálddalaga Troandima guovddážis ovtta oktalaš báikái. Dán gávpotlanjas bohtet leat máŋga 
doaimma: stoahkanbáiki, orrun, doalut ja eará. Gávpotlanja lahkosis gávdno borranbáikkit, 
hoteallat, báŋkkut, dáiddaviessu, girku ja almmolaš ja priváhta kantuvrrat. 
 
Gávpotlatnja lea Søndre geainnu ja Kjøpman geainnu gaskkas ja lea oktiibuot sullii 2800 
njealjehasmehtera stuoris. Krambu geaidnu, mii lea okta dain boarráseamos geainnuin 
gávpogis, manná gávpotlanja čađa daid guokte báikkiid gaskkas. Gávpotlanja birra leat vistit 
main leat 3-7 gearddi ja leat sierralágan áigodagas ceggejuvvon 1800 rájes otná beaivvi 
rádjái, visttiin leat iešguđetlágan huksenmállet. 
 
Gieldda gávpotlatnjastrategiija mielde gávpotlatnja galgá leat bivnnut, ealás ja almmus 
gávpoga ássiide – earenomážit mánáide ja mánnáveagaide. Dat lea olu maid galgá váldit 
vuhtii dákkár máŋggabealat gávpotlanjas. Dat galgá leat biillaid haga, muhto muhtin áiggi lea 
gálvvufievrredeapmi ja visttiiddivvun lobálaš. Gávpotlatnja lea gaskaagi vuođu nalde ja danin 
suddjejuvvon. Dat mearkkaša gáržžideapmi goaivumis ja huksemis. 
 
Historjá vuosttas sámi riikačoahkkin dollui guovvamánu 6. beaivvi 1917 Metodistagirkus, okta 
dain visttiin gávpotlanjas. Elsa Laula Renberg vuođđudii máilmmi vuosttas sámesearvvi ja 
álggahii dán čoahkkima. Čoahkkima rahpanbeaivi šattai maŋŋil sámi álbmotbeaivi – miehtá 
Sámi. Elsa Laula Renberg leai ovdavázzi ja fierpmádathuksejeaddji, politihkar ja aktivista, 



fápmogáldu čuvgehussii ja rievdadussii, ja lea gudnejahtton báikki nammadeamis mii lea 
gávpotlanjas. 
 

 
Avádatplána gávpotlatnjii, ovdaprošeakta, huksemin. Govvideapmi: LINK Arkitektur  
 
DÁIDDAPROŠEAVTTA BIRRA 
Ođasmahttima Cicignon- ja Elsa Laula Renberga báikki oktavuođas gielda galgá ruhtadit 
dáiddaprošeavtta dán gávpotlanjas. Viggamuša vuolggasadji lea referánsa Elsa Laula 
Renbergii ja vuosttas sámi riikkačoahkkimii. Dat lea politihkalaš diŋgojupmi ahte sámi 
dáiddárat galget ollašuhttit dáiddaprošeavtta ja ulbmil lea čalmmustahttit sámi kultuvrra, 
historjjá ja orruma Troandimis. 
 
Dáiddaprošeavtta bajimus višuvdna lea: 

- loktet diđolašvuođa sámi kultuvrras Troandimis ja gávpoga gullevašvuođa Sápmái 
- sámi kultuvra ja kulturhápmi galgá leat vuolggasadji 
- dáiddalaš friijavuohta ovdanbuktima várás 
- ahte dáidda sáhttá ovttaiduvvat gávpotlanja láhttái, lanja gálvvuide dahje leat sierra 

dávvirat lanjas 
- addit bistevaš árvvu gávpotlatnjii. 

 
Dáiddalávdegoddi sávvá ahte dáidda galgá heivet lunddolaččat dán máŋggabealat 
gávpotlatnjii ja leat čielggas ja oidnosis. Buorre ovttasbargu dáiddára, eanadatarkiteavtta ja 
dáiddalávdegotti gaskkas boahtá veahkehit dán oažžut sadjái. 
 
ALMMUHUSA BIRRA  
Ulbmil ovdakvalifiseremiin lea čatnat oktavuođaid sámi dáiddáriiguin giddejuvvon gilvui 
ja/dahje bargofálaldagaide. 

Dáiddalávdegoddi ohcá sámi dáiddáriid geain lea hárjáneapmi dahje geain lea miella bargat 
olgodáiddaprošeavttain máŋggabealat gávpotlanjas. Gelbbolašvuohta ráhkadit 
dáiddabarggu alla dáiddalaš kvalitehtain, buorre ovttasbargonákca ja doaresfágalaš 
ipmárdus deattuhuvvo prošeavttas. Dáiddalávdegoddi dáhttu árvvoštallat viiddes gierddu 
ovdanbuktinhámiid ja dáiddalaš strategiijaid, sihke dovddastuvvon dáiddáriin ja ásahandási 
dáiddáriin. 
 
Mii eat dárbbaš konkrehta evttohusaid dahje sárggastusaid vejolaš čovdosiin dán vuorus. 
Jus šaddá ideagilvu de bálká máksojuvvo daidda geat servet.  
 
Gažaldagat sáddejuvvojit e-boasttain dáiddafágalaš prošeaktajođiheaddjái Annika Borg: 
annikab@online.no 
 
RUHTADILLI JA BOAHTTEÁIGI 
Dáiddabušeahtta: unnimus 1 500 000 NOK. 
 
Leat moadde eahpesihkkaris ášši čadnon gávpotlanjaprošeavtta ja dan gullevaš 
dáiddaprošeavtta ovdáneapmái ja čađaheapmái. 
 
Dáiddaprošeakta lea lahka čadnon gávpotlanjaprošektii – sihke ovdáneami, ruhtadeami ja 
čađaheami hárrái. Gávpotlanja ovdaprošeakta meroštallojuvvo válbmanit ovdal geasi 2022 ja 
dan maŋŋil bargu ruhtademiin álgá. Čađahit gávpotlanjaprošeavtta ja dáiddaprošeavtta lea 
sorjavaš politihkalaš mearrádusas ja juolludeamis. 
 
Várašumiin ahte loahpalaš dáiddaprošeavtta čađaheapmi maŋibut čielggaduvvo, 
gaskaboddasaš dáiddaplána vuođul bohtet bovdet giddejuvvon ideagilvui ja/dahje 
sárggastusprošektii čakčat 2022. Ulbmil dáinna muttuin lea ahte bovdejuvvon dáiddár(at) 
galgá (galget) oažžut ovddidit konkrehtalaš jurdagiid ja ideaid, ja čalmmustahttit man guvlui 
dat mannet. 
 
Go lea politihkalaš mearrádus juolludeamis ja čađaheamis, dáiddaplána rievdaduvvo jus lea 
dárbbašlaš. Maŋŋil dan álggahuvvo viidáseappot proseassa dáiddaprošeavttain loahpalaš 
čađaheami vuostá. Gávpotlanja ollislašvuođa ovdaprošeakta rievdaduvvo seammás. Dát 
dahkko lagaš ovttasbargguin eanadatarkiteavttain, dáiddalávdegottiin ja válljejuvvon 
dáiddáriin/dáiddáriiguin. Dán muttus dáiddára ideat ovddiduvvojit ja sajáiduvvet buoremus 
vuogi mielde ovdaprošeavtta sárggastusmateriálii nu ahte dáiddaprošeakta oažžu buori saji 
gávpotlanjas. 
 
GOT OHCÁ 
Beroštuvvon sámi dáiddárat sáddejit:  

- teaksta mas lea diehtu iežas dáiddabarggus 
- teaksta mii čilge beroštupmi ja motivašuvdna bargui 
- duođaštus/govat eará bargguin ja áššáigullevaš prošeavttain 
- CV oktavuođadieđuiguin 

 
Dieđut sáhttet čohkkejuvvot ovtta PDF-fiilii, muhto dat ii leat gáibádus.  
Váldde oktavuođa jus lea juoga maid jurddašat!  
 



Ovdakvalifiseren almmuhuvvo sihke dárogillii, lulli-, julev- ja davvisámegillii. Nu dahkat vai 
beroštuvvon dáiddárat besset iežaset gillii oažžut vuođđodieđuid dáiddaprošeavtta birra. 
Ohcamuš ferte čállot dárogillii dahje skandinávalaš gillii, dahje englándalaš gillii, danin go dat 
gielat leat gustovaččat joatkevaš gulahallamis. 
 
Dieđut ja jus leat gažaldagat sáddejuvvojit e-boasttain dáiddafágalaš prošeaktajođiheaddjái 
Annika Borg: annikab@online.no 
 
Ohcanáigi: borgemánnu 28. beaivvi 2022 
 
PROŠEAKTADIEĐUT 
Hukseheaddji: Troandima gielda 
Prošeaktajođiheaddji: Multiconsult AS 
Eanadatarkiteakta: LINK Arkitektur og Landskap 
Dáiddafágalaš prošeaktajođiheaddji: Annika Borg 
 
DÁIDDALÁVDEGODDI  
Annika Borg, dáiddafágalaš prošeaktajođiheaddji 
Marit Solum, prošeaktajođiheaddji gielddateknihkka, Troandima gielddas 
Erle Stenberg, eanadatarkiteakta, LINK Landskap 
Eiva Marita Ørsnes Sara, sámi ovddasteaddji, Tråanten Saemien Dåehkie 
 
Dáiddalávdegoddi stuoriduvvo guokte olbmuiguin sámi dáidda/kulturmáhtuin ohcamušaid 
gieđahallamii ja árvvoštallamii.  
 


